
古典文學  佳作   簡冠丞             

個人簡介：國立中興大學中國文學系碩士班二年級 

中山大學畢業，目前就讀中興大學中文所碩二，曾參與西灣文學獎，   

獲古典詩佳作。  

------------------------------------------------------------------------------------------------ 
 

〈初一天明〉等十首 

〈初一天明〉 

東皇攜酒去，水墨促雲濃。 

昨日瑤臺會，回車駕玉龍。 

 

〈五月〉 

皎皎天邊雪，人間著素紗。 

桐花隨過客，笑看世浮華。 

 

〈七月〉 

流火射西灣，老藤枯樹攀。 

霧霞終日繞，吹皺數重山。 

 

〈楓〉 

雲雨攬天虹，信箋傳雁鴻。 

贈君楓一葉，如是漫山紅。 

 

〈海岸山脈〉 

海外驚濤起，鯤鵬化作山。 

洄瀾灣坐斷，免我失鄉關。 

 

〈寄好友〉 

難為山上水，繞過萬重天。 

欲寄書多信，驚呼已數年。 

 

〈雍和宮〉 

月有陰晴花有缺，人無成敗事無全。 

王宮石獸聽心思，古剎金鈴悟佛禪。 

 

*註：《大宋重修廣韻》記「思」作動詞思念義為平聲，這裡採用名詞作去聲。 

 

〈花東遠眺中央山脈〉 



煙峰錯落影浮光，鐵馬連營綠樹桑。 

雨疾風平雲出見，飛來白鷺點穹蒼。 

 

〈回訪西灣〉 

遠外天邊客，相攜落日紅。 

猿聲啼盡處，雨影錯高空。 

海上浮沉月，山間起落風。 

桃花應作酒，照舊話英雄。 

 

〈神風〉 

神風作客海孤舟，水鳥回身岸伏州。 

挾雨偕雷驚我夢，摧紅折綠讓君憂。 

漁家擺槳歸江口，佛塔燃燈照路頭。 

本是衡陽離此遠，華箋細語有誰修。 

 

================================================================ 

評語 

李建福老師評語： 

律詩二首、絕句八首，寫生活情境，皆清新有味。 


